
ژمارە )1237(  762019/10/8

نگ
ورە
نگا
رە

)10( شاری خۆشگوزەران 
لە جیهاندا

بەپێــی راپۆرتێكــی یەكەی هەواڵگریــی ئابووری، كە 
رێكخراوێكــی جیهانییــە و بــە كۆدی )EIU( دەناســرێت 
و لە ســاڵی )1946( دامەزراوە، كۆمەڵە كۆمینێســتێكن 
پێشبینی و دیدگای خۆیان دەربارەی بابەتە هەستیارەكان 
هەیــە و لێكۆڵینــەوەی كارگێــڕی و توێژینەوە لەســەر 
تــەواوی وڵاتانــی جیهــان دەكــەن، ئــەو رێكخــراوە لــە 
دوایین راپۆرتیاندا دەربارەی ئەو شــارانەی كە شوێنی 
خۆشــگوزەرانین، ئاماژە بە )10( شــار دەكەن، كە بریتین 
لــە: تۆكیــۆ لە ژاپۆن، ئەمســتردام لە هۆڵەندا، واشــنتۆن 
لــە ئەمریــكا، ئۆســاكا لە ژاپۆن، ســیدنی لە ئوســتڕاڵیا، 
تۆرینتــۆ لــە كەنــەدا، كۆبینهاگن لە دانیمــارك، مالبۆرن 
لە ئوستڕاڵیا، شاری سەنگافوورە لە وڵاتی سەنگافورە، 
ســیئۆل لە كۆریای باشــوور. ئەو راپۆرتە لەسەر بنەمای 
ســەردانكردنی ئــەو رێكخــراوە دێت بۆ ئەو شــارانە، كە 
لــە دیــدی خۆیانــەوە ســەیری ژیانــی خەڵــك و بــاری 
ئەمنی و خۆشــگوزەرانییان كــردوون، پاش لێكۆڵینەوە 
بڕیاریــان لەســەر ئــەو دە شــارە داوە. لێــرەدا دەكرێت بڵێین 
هەولێریــش بەراورد بە پێشــكەوتنی )15( ســاڵی رابردوو 
هیچــی لــەو شــارانە كەمتــر نییــە، دەبــوو هەولێریــش بە 
)11(ـــەهەمین شــار دابنێــن، چونكــە رۆژ نییە شــاندی 
وڵاتان، یان گەشتیارانی جیهان لەو شارە نەبینرێن، بۆیە 
هەولێر پێویســتی بە گەشــانەوەی زیاترە تا بچێتە لیستی 
جوانترین و خۆشــگوزەرانترین شــارە گەورەكانی وڵاتانی 

جیهان. 

گۆڕەپانــی یاریــگاكان بــە چیمــەن رووپــۆش كراون، 
تا كەشــێكی لەبار بۆ یاریكردن بڕەخســێنێت و دیمەنی 
یاریگاكــەش جوانتــر بــكات، دوای ئــەوەی یاریــگای 
دەكەوێتــە  كــە  كلانگفــۆرت  شــاری  لــە  )ۆرتزیــرس( 
ویلایەتی كارینتیا لە باشووری وڵاتی نەمسا چۆڵ كرا 
و ئێســتا یاریــی تیایدا ناكرێــت، هونەرمەندێك بە ناوی 
)كلاوس لیتمان( بە هاوكاری ئەندازیارێكی شارستانی 
بە ناوی )بینیتز ماكس(، هەڵســاوە بە چاندنی ســەدان 
دار لــە نــاو یاریگاكەدا، ئەو بیرۆكەیە لەوەوە هاتووە كە 
پرۆژەی هونەرمەندەكە ناوی )سەركێشیی روانینمان بۆ 
سرووشــت و پرســیارێك بــۆ داهاتوو( بوو، ئــەو پرۆژەیە 
بــۆ ئەوەیــە كــە لــە هەر شــوێنێك بەشــێكی چــۆڵ، یان 
دابــڕاو هەبێت، پێویســتە بــە دار و درەخت پڕ بكرێتەوە، 
لــە ئێســتادا زیاتــر لــە )300( بنــەدار لــەو یاریگایەدا 
و  وەك هەنگاوێكــی گەشــتیاری  پرۆژەكــە  چێنــراوە، 
سەرنجڕاكێشــانی خەڵــك وایــە، تــا گرنگــی بــە دار و 

درەخت و سەوزایی بدرێت.

یاریگای باخچە و دارستان

نمایشی جلوبەرگ لەسەر شەقام

هەمیشــە نمایشــی جلوبەرگ لە هۆڵەكانی نمایش و شوێنە داخراوەكان 
ئەنجام دەدرێن، كە وەك نەریتێكی باوە، تا نمایشكاران بەر نالەباریی 
كەشــوهەوا نەكەون، كەچی لە ئێســتادا نمایشكاری سەر شەقام و 
دەرەوەش پەیدابــووە، تــا زۆرترین كەس بەرهەمــە ئامادەكراوەكانی 
مارەكەكان ئاشــنا ببن، ئەو جۆرە نمایشــە ســەرەتا لەلایەن هەردوو 
ماركەی )پاربێل گورونگ و راگ بۆن(ـــەوە دەركەوت، سەرەتا 
ئــەو بیرۆكەیەیــان لــە شــاری نیویــۆرك داهێنا، ئەویــش بە ناوی 
نمایشــی )the shed( لە ناوچەی )هۆدســۆن یاردز لە مانهاتن( 
ئەنجــام درا، دواتریــش لــە شــاری لەندەنــی پایتەختــی بەریتانیا 
پــەرە بــەو جــۆرە نمایشــە درا، تــا ئێســتا چەندیــن نمایشــی لەم 
جــۆرە ئەنجــام دراوە، بــەڵام هەنــدێ لە پســپۆڕان دژی ئەو كارە 
وەســتاونەتەوە و پێیان وایە بەم چەشــنە نمایشــەی ســەر شــەقام، 

كاری نمایشكاری، بەها و گەورەیی خۆی لە دەست دەدات. 

دروســتكردنی پرد پێویســتی بە كۆنكرێت و ماددەی 
زۆر  كێشــی  و  پاڵەپەســتۆ  بەرگــەی  تــا  هەیــە،  رەق 
بگرێــت، زیاتریــش چیمەنتۆ و كۆنكرێــت دەكرێتە بناغە 
و پێكهاتــەی پــردەكان، بەڵام وڵاتی چیــن بیرۆكەیەكی 
دیكەیان بۆ ئەو بوارە هەیە، لەو وڵاتەدا دارێك هەیە بە 
ناوی )خەیزەران( كە لەچاو درەختەكانی دیكە بەهێزترین 
دارە، چینییــەكان ئــەو دارەیان لە دروســتكردنی پردێكدا 
بەكارهێنــاوە، كــە دەكەوێتە شــاری )مــاكاو( لەو وڵاتە، 
مێــژووی دروســتكردنی ئــەو پــردە بــۆ ســاڵی )1488( 
دەگەڕێتەوە، تا ئێستاش ماوەتەوە، ماوەماوەش بە هەمان 
جۆرە داری بەكارهاتوو نۆژەن دەكرێتەوە، كەسێك بەناوی 
)چۆی سینگ( كە كرێكارێكی ئاساییە، وەك ئەندازیار 
سەرپەرشتیی ئەو پردە دارینە دەكات، رۆژانە چاودێریی 
بەشــەكانی دەكات و ئەگــەر هــەر كێشــە و گرفتێــك لــە 
پردەكــەدا هەبێــت، بە زووترین كات چارەســەری دەكات، 
ئەو پێیوایە ئەو پردە پیرۆزە، بۆیە نایانەوێت بە كۆنكریت 

و ماددەی سەردەم بیگۆڕن، یان نۆژەنی بكەنەوە. 

پردێكی زەبەلاح لە دار

كاریكاتێرێكـــە بـــاس لـــە ســـەردەم دەكات، كـــە 
ئامێرەكانـــی مۆبایـــل و ئینتەرنێـــت وایـــان كـــردووە 
كـــە كتێبـــەكان نەخوێندرێنـــەوە و بچنـــە ژێـــر گڵ، 
بـــەم جـــۆرە جەنگەكـــە بەردەوامـــە و كۆتاییەكـــەی 

ـــار نییـــە.  دی

كاریكاتێر

یەكتریان  كوڕێك  و  كچێك 
دەیەوێ  كچەكە  دەوێت،  خۆش 
كوڕەكە پێی بڵێ خۆشم دەوێی، 
بۆیە بە كوڕەكە دەڵێ: وشەیەكم 
پێ بڵێ كە لە سەرمای زستان 
گەرمم بكاتەوە و دڵ و هەستم 

تاو بدات.
كوڕەكەش دەڵێ: قەمسەڵە!

بكـــە،  ژیانـــت  و  مـــاف  لـــە  تـــەواو  پێداگریـــی 
مەهێڵـــە كەســـانی دیكـــە مافـــت بخـــۆن و تـــۆش 
و  هاوســـۆزە  لەگەڵـــت  كەســـێك  بیـــت،  بێدەنـــگ 
ـــووت  ـــە داهات ـــت، ب ـــۆ دروســـت ببێ ـــت كێشـــەت ب نایەوێ
دڵتەنـــگ مەبـــە و دڵخـــۆش بـــە، چونكـــە كاری بـــاش 

بەڕێوەیـــە و پێویســـتە ئـــارام بیـــت.

جمك

چاودێریـــی دەوروبەرەكـــەت بكـــە و كارەكانـــت بـــە 
جوانـــی جێبەجـــێ بكـــە، مەهێڵـــە كاریگەریـــی كەســـانی 
ــەڵ  ــە لەگـ ــە هـــۆی رووخاندنـــت، ماوەیەكـ ــە ببێتـ دیكـ
كێشـــەكان  یەكـــەوە  بـــە  خێزانەكـــەت  نـــاو  كەســـێكی 
چارەســـەر دەكـــەن، دڵێكـــی ســـادەت هەیـــە، بـــەڵام نابێـــت 

بـــە هەمـــوو كەســـی ببەخشـــی.

گا
بـــۆ هـــەر پێشـــهاتێك ئامادەكاریـــی خـــۆت بكـــە، 
چونكـــە ماوەیەكـــە كەســـێك دەیەوێـــت كێشـــەت 
بـــۆت دروســـت بـــكات، كەســـێكی هەســـت بـــەرزی 
دەگونجێیـــت،  دەوروبـــەرت  كەســـانی  لەگـــەڵ 
بڕیـــاری خێـــرا مـــەدە، بـــا وەك پێشـــتر نەبێتـــە 

هـــۆی پەشـــیمانیت. 

كاوڕ 4/19 - 3/215/20 - 4/20

گوڵەگەنم5/21 - 6/20 شێر 8/22 - 7/239/22 - 8/23

كاتـــت زۆرە و بـــە فیـــڕۆی مـــەدە، هەرگیـــز 
لـــە  مەبـــەرەوە،  پەشـــیمان  پەیمانەكانـــت  لـــە 
مـــاوەی رابـــردوو بـــە ســـاتەوەختێكی ناخۆشـــدا 
تێپـــەڕ بوویـــت، بیـــر لـــە داهاتـــوو بكـــەرەوە، 
هێنـــدە بیـــر لـــە پشـــوو مەكـــەرەوە، كەســـێكی 
هێمنـــی  و  جوانـــی  بـــە  پێویســـتە  و  ژیریـــت 

بدەیـــت.  بڕیارەكانـــت 

لەگـــەڵ  كارەكانـــت  و  بەهێـــزن  پەیوەندییەكانـــت 
دەوروبەرتـــدا بـــە باشـــی دەچنـــە پێشـــەوە، ئەگـــەر 
نەكەیـــت،  رەفتـــار  وریاییـــەوە  بـــە  ماوەیـــە  ئـــەم 
ــێ  ــت لـ ــەوە و ئامانجەكانـ ــۆ دەبنـ ــەكان كـ ــەوا كێشـ ئـ
ــارام  ــت و ئـ ــراوە بیـ ــتە دڵكـ ــە پێویسـ ــێوێنن، بۆیـ دەشـ
بگریـــت، تـــا بـــە ژیانـــی شایســـتەی خـــۆت دەگەیـــت. 

دیكـــە  كەســـانی  لەگـــەڵ  سەرنجڕاكێشـــیت 
وایكـــردووە كـــە بـــە میهرەبانـــی لەگەڵیـــان رەفتـــار 
ـــەرت  ـــە كەســـانی دەوروب ـــە باشـــی ل ـــت، رەنگـــە ب بكەی
ــەن  ــك بكـ ــەدە كارێـ ــە مـ ــە رێگـ ــتبی، بۆیـ تێنەگەیشـ
كـــە بـــە خراچـــە بەســـەرتدا بشـــكێتەوە، رووداوەكانـــی 

پێشـــووش ئەنجامـــی هەڵـــەی خـــۆت بـــوون. 

قرژاڵ 7/22 - 6/21

نــــوكتــــە

پوختەی فیلم

وێنەكانی سەر دراوی دۆلار 
چەندیـــن وێنـــەی كەســـایەتی و ســـەركردەكانی ئەمریـــكا 
ـــە: جـــۆرج  ـــرەوە ئاشـــنایان ب لەســـەر دراوی دۆلار هـــەن، لێ
واشـــنتۆن: یەكێكـــە لـــە شۆڕشـــگێڕە بەناوبانگەكانـــی 
ـــە  ـــی ویلایەت ـــە دامەزرێنەران ـــك ل ـــە یەكێ ـــە ب ـــكا، ك ئەمری
یەكگرتوەكانـــی ئەمریـــكا دادەنرێـــت و یەكـــەم ســـەرۆكی 
ســـەرۆكی  ســـێیەم  جیفرســـۆن:  تۆمـــاس  ئەمریكایـــە. 
ئەمریكایـــە. ئەبراهـــام لینكۆڵن:شـــانزەهەمین ســـەرۆكی 
ئەمریكایـــە. ئەلیكســـاندەر هامیڵتـــۆن: لـــە حكومەتەكـــەی 
ــی  ــووە و بارودۆخـ ــی بـ ــری دارایـ ــنتۆن وەزیـ ــۆرج واشـ جـ
دارایـــی وڵاتـــی بەرەوپێـــش بـــردووە. ئەنـــدرۆ جاكســـۆن: 
یولیســـیس گرانـــت:  ئەمریكایـــە.  ســـەرۆكی  حەوتـــەم 
ـــەكان  ـــە كۆماریی ـــوو ك ـــن ســـەرۆكی ئەمریكاب هەژدەهەمی
ی   1868 ســـاڵی  ســـەرۆكایەتیی  هەڵبژاردنـــی  لـــە 
ــە  ــەكان بـ ــە كۆمارییـ ــەو كاتـ ــەوە، ئـ ــەدا بردیانـ ــەو وڵاتـ ئـ
پارتـــی ڕەشپێســـتەكان دەناســـران. بنجامیـــن فڕانكلیـــن: 
یەكێكـــە لـــە رۆشـــنبیرە بەناوبانگەكانـــی ئەمریـــكا، كـــە 
)كتێبخانـــەی هاوبەشـــی( لـــە ئەمریـــكا دامەزرانـــد و 
ـــن داهێنـــان و دۆزینـــەوەدا كـــردووە. ـــە چەندی بەشـــداریی ل

Rambo: Last Blood - رامبۆ دوا خوێن
دوای ئـــەوەی جـــۆن رامبـــۆ لـــە شـــەڕی ڤێتنـــام 
تـــەواو دەبێـــت، ئەمجارەیـــان دەیەوێـــت لـــە ویلایەتـــی 
ئەریزۆنـــا بەشـــداری لـــە پێشـــبڕكێی ئەسپســـواریدا 
نـــاوی  كـــە  ئافرەتێـــك  لەگـــەڵ  دواتـــر  بـــكات، 
)ماریا(یـــە لەگـــەڵ كچـــە هەرزەكارەكـــەی بـــە نـــاوی 
)گابرێـــا( كێشـــەی داراییـــان بـــۆ دروســـت دەبێـــت، 
ئینجـــا كەســـێكی مەكســـێكی بـــە نـــاوی )كارتێـــل( 
ــە  ــت، رامبـــۆش دەچێتـ ــە دەڕفێنێـ ــە هەرزەكارەكـ كچـ
ســـەر ســـنووری مەكســـیك و كارەســـاتێكی خوێنـــاوی 
ــە  ــە رزگار دەكات، فیلمەكـ ــام دەدات و كچەكـ ئەنجـ
ــراوە، مـــاوەی  لـــە وڵاتـــی ئەندەنووســـیا وێنـــەی گیـ
لـــە  یـــەك كاتژمێـــر و )39( خولەكـــە،  فیلمەكـــە 
ـــە نواندنـــی  دەرهێنانـــی )ئەدریـــان گرۆونبێـــرگ( و ل
)سیلڤیســـتەر ســـتالۆن، پـــاز ڤێـــگا، یاڤتـــی مۆنریـــال، 

ســـێرجیۆ پێـــرس و ئەدریانـــا بـــارزا( یـــە. 

بۆ زانیاریت

جولیـــۆس هێنـــری گرۆچـــۆ ماركـــس، ئەكتـــەری 
كۆمێدیـــی ئەمریـــكا و نووســـەری فیلـــم و شـــانۆ، 
ــووە و  ــۆرك لەدایكبـ ــە نیۆیـ ــاڵی )1890( لـ ــە سـ لـ
ـــس كۆچـــی  ـــۆس ئەنجلی ـــە ل ـــاڵی )1977( ل ـــە س ل
دەڵـــێ:  سیاســـیەت  دەربـــارەی  كـــردووە،  دوایـــی 
كێشـــە  دوای  بـــە  گەڕانـــە  هونـــەری  سیاســـەت 
و گرفتەكانـــدا لـــە هەمـــوو شـــوێنێك، هەروەهـــا 
دیاریكردنـــی حاڵەتەكەیـــە بـــە شـــێوەیەكی نادروســـت 
و دواجـــار چارەســـەری هەڵەشـــی بـــۆ دەدۆزرێتـــەوە. 

پەند و وتە

كۆنتڕۆڵـــی هەســـت و دەمارگیریـــت بكـــە، چونكـــە 
زۆر جـــار تووشـــی كێشـــەی گـــەورەی كردوویـــت، 
ـــا  ـــەڵام ت ـــەوە، ب ـــك ببن ـــت نزی ـــت لێ ـــانێك دەیانەوێ كەس
بـــە تەواوەتـــی لـــە مەرامیـــان تێنەگەیـــت، رێگەیـــان 
ـــە دڵتـــە و  ـــە ژیانـــت ببـــن، خەمێـــك ل مـــەدە تێكـــەڵ ب
ناتـــەوێ دەریببـــڕی، بـــا بیركردنـــەوەت ئەرێنـــی بێـــت. 

كەوانشایان دووپشك 10/22 - 9/2311/21 - 10/2312/21 - 11/22

لەگـــەڵ ئـــەوەی كـــە زوو دەچیتـــە دڵـــی 
كەســـانی دیكـــەوە، بـــەڵام مەهێڵـــە بەبیانـــووی 
ــدەن،  ــانێك ژیانـــت تێـــك بـ ــەوە كەسـ دڵفراوانییـ
داهاتـــووت بـــە چەنـــد قۆناغێـــك بـــەرەو خۆشـــی 
دەچـــێ، پێویســـتە ئـــارام بگریـــت، لەســـەر 
مافەكانـــی خـــۆت پێداگـــری بكـــە و مەهێڵـــە 

خەڵـــك مافـــت بخـــۆن. 

لەگـــەڵ كەســـانی نزیكـــت دڵخۆشـــی و 
ــت،  ــەردەوام بیـ ـــۆرە بـ ــەم ج ــەر بـ ــتە هـ پێویسـ
ــە  ــە دەكەوێتـ ــێك كێشـ ــەڵ كەسـ زوو زوو لەگـ
ــە  ــەوە نییـ ــای ئـ ــە مانـ ــەڵام ئەمـ ــان، بـ نێوانتـ
كـــە ناگونجێـــن، بەڵكـــو بیروڕاتـــان لـــە یـــەك 
ــزگاری  ــە، پارێـ ــتان هەیـ ــە و جیاوازیشـ نزیكـ

لـــەو كەســـە بكـــە. 

دیـــارە،  پێـــوە  بێدەنگیـــت  ماوەیەكـــە 
دۆخـــەی  بـــەو  رازیبوونـــت  واتـــە  بێدەنگیـــت 
ئێســـتا، نابێـــت رابـــردوو فەرامـــۆش بكەیـــت، 
لـــە  بزانـــە  و  بكـــە  دەوروبـــەرت  چاودێریـــی 
خۆهینانەپێشـــەوەیان چ مەبەســـتێكیان هەیـــە، 
ماندووبوونـــی پێشـــووت بـــە هـــەدەر ناچێـــت و 

رێـــگات.  دێتـــەوە  چاكـــە 

نەهەنگنەهەنگگۆزە 2/18 - 1/203/20 - 2/19

لـــە كێشـــە و گرفتـــی كەســـانی دیكـــە وانـــە 
دیكـــە  كەســـانی  یارمەتـــی  هێنـــدە  وەربگـــرە، 
دەدەیـــت كـــە ئـــاگاداری ژیانـــی خـــۆت نیـــت، 
كەســـێك دەیەوێـــت لـــە دڵـــت نزیـــك بێـــت، رێگـــەی 
مـــەدە، چونكـــە كەســـێكی دیكـــە چاوەڕێـــی تۆیـــە، 

بڕیـــاری بـــە پەلـــە مـــەدە و خـــۆت بپارێـــزە. 

گرنگـــی بـــە ژیـــان و هەســـتی خـــۆت بـــدە، 
پێویســـتە  بۆیـــە  كراوەیـــە،  داهاتـــووت  رێگـــەی 
بكەیـــت،  جێبەجـــێ  وردی  بـــە  هەنگاوەكانـــت 
خەریكـــە كارە گرنگەكـــەت دێتـــەدی، بۆیـــە دەســـت 
ـــت  ـــەو ئامانجـــە دەگەی ـــا ب ـــگاوەكان بكـــە، ت ـــە هەن ب

كـــە ماوەیەكـــی زۆرە چاوەڕوانـــی دەكەیـــت. 

12/22 - 1/19گیسك

فێڵكاریی چاو
ـــان  ـــە یەكێكی ـــەدا ســـێ كـــەس هـــەن، ك ـــەم وێنەی ل
ئـــەوەی  و  راكشـــاوە  یەكێكیشـــیان  و  دانیشـــتووە 
هەوڵبـــدە  تـــۆش  وەســـتاوە،  پێـــوە  بـــە  دیكـــەش 
دەستنیشـــانی  و  بزانیـــت  وێنەكـــە  فێڵكاریـــی 

بكەیـــت. 

بارهەڵگرێك بە )1.8( ملیۆن دۆلار

خۆپیشـــاندان مافێكـــی رەوای خەڵكـــە، بـــەڵام ئەگـــەر 
بەپێـــی مۆڵـــەت و بـــە ئـــازادی و بەبـــێ ئاژاوەگێـــڕی 
ـــە  ـــییەتە، ل ـــیماكانی دیموكراس ـــن س ـــە جوانتری ـــەوا ل ـــت، ئ بێ
ـــت،  ـــام دەدرێ ـــان روودەدات و ئەنج ـــوو جیه ـــاندن هەم خۆپیش
ـــدا  ـــی تێ ـــە كێشـــە و ناكۆكی ـــوێنانەی ك ـــەو ش ـــەت ل ـــە تایب ب
بێـــت، لـــە وڵاتـــی چیـــن كـــە خۆپیشـــاندانی ناڕەزایـــی لـــە 
دژی دەســـەڵاتدارانی ئـــەو وڵاتـــە كـــرا، ئـــەوەی ســـەیر بـــوو، 
ئـــەوە بـــوو كـــە تـــەواوی بەشـــداربووانی خۆپیشـــاندانەكە 
ماســـكی  دەبـــوون،  خۆپیشـــاندەر   )700( نزیكـــەی  كـــە 
دانابـــوو،  روخســـاریان  ســـەر  لـــە  ســـەمەرەیان  و  ســـەیر 
هەنـــدێ لـــە ماســـكەكان لـــە شـــێوەی هەویـــر وابـــوون، لـــە 
ــتیان لـــە  دوای لیكۆڵینـــەوە دەركـــەوت كـــە ئەوانـــە مەبەسـ
بەڵكـــو  نەبـــووە،  ئاژاوەگێـــڕی  بـــۆ  دانانـــی ماســـكەكان 
ــان بـــووە،  ــاردنەوەی روخســـاری خۆیـ بـــۆ شـــەرمكردن و شـ

بەرامبـــەر خەڵـــك و دەســـەڵات. 

رەنگـــە هەركەســـێك ئـــەو بارهەڵگـــرە ببینێـــت، بڵێـــت 
چـــۆن ئـــەو نرخـــەی بـــۆ دانـــراوە، كـــە بارهەڵگرێكـــی 
ـــە  ـــەو لۆرییـــە ل ـــە، ئ ـــە ومۆدێلـــی ســـاڵی )1988(ـ كۆن
مەزادخانـــەی )بۆنهامـــز( بـــە )1.8( ملیـــۆن دۆلار 
فرۆشـــرا، بارهەڵگرەكـــە لـــە جـــۆری ڤۆلڤـــۆی ســـویدییە، 
خاوەنەكـــەی ســـەراپای ئـــەو بارهەڵگـــرەی بـــە وێنـــە و 
تابلـــۆ نەخشـــاندووە، وێنەكانیـــش لـــە ســـاڵی )1999( 
لـــە ئیســـپانیا لەلایـــەن هونەرمەندێكـــی نـــاوداری ئـــەو 
 )80( بارهەڵگرەكـــە  رووبـــەری  كێشـــراون،  وڵاتـــەوە 
مەتـــر دووجایـــە، هەمـــوو بەشـــەكانی ئـــەو بارهەڵگـــرە 
لـــە وێنـــە و تابلـــۆی جۆراوجـــۆر نەخشـــێندراون، هـــەر 

بۆیـــەش ئـــەو نرخـــە خەیاڵییـــەی پـــێ درا. 

ماسك بۆ خۆپیشاندان


